2022 жылғы республикалық бюджеттің атқарылуы туралы 

Үкіметтің есебін таныстыруға баяндама

Астана қ., Парламент Мәжілісі

Презентация, 2023 ж. 16 мамыр, 15-00 сағ.

Құрметті депутаттар!
Сіздердің назарларыңызға «2022 жылғы республикалық бюджеттің атқарылуы туралы» Қазақстан Республикасы Үкіметінің есебі ұсынылып отыр.
Анықтама: Жылдық есеп төрт бөлімнен тұрады.

Бірінші тарауда экономикалық даму, елдің салық-бюджет және әлеуметтік саясатын іске асыру, мемлекеттік бағдарламалар мен ұлттық жобаларды іске асыру, сондай-ақ «2022 жылға арналған республикалық бюджет туралы» заңның баптарын орындау бойынша 2022 жылдың негізгі қорытындылары келтірілген.

Екінші тарау бюджет шығыстарының атқарылуы бойынша қосымша ақпаратты көрсететін қосалқы кестелерден тұрады.  

Үшінші тарауда бюджеттің кіріс бөлігінің атқарылуы, бюджеттік бағдарламалар әкімшілерінің шығыстары, бюджет тапшылығын қаржыландыру, аудиторлық тексерулердің қорытындылары туралы талдамалық ақпарат көрсетілген. Мемлекеттік органдардың даму жоспарларында бекітілген нысаналы индикаторларға қол жеткізу жеке кестеге шығарылды. 

Төртінші тарауда республикалық бюджеттің атқарылуы туралы қаржылық есептілік келтірілген.
Былтыр экономиканың жандануы байқалды. 

Жалпы Ішкі Өнім өсімі 3,2%-ті құрады, бұл мақұлданған болжамды мәннен 1,1 проценттік тармаққа жоғары.

Негізгі факторлар: қызмет көрсету секторындағы, нақты сектордардағы өсім; экспорт өсуінің жоғары қарқыны есебінен сауда теңгерімінің нығаюы; құрылыстағы және қызмет өндірісіндегі жоғары инвестициялық белсенділік болды.

Негізгі капиталға инвестициялар көлемі өнеркәсіптік пен әлеуметтік объектілерді, тұрғын үйлерді, көлік және инженерлік инфрақұрылымды, жел электр станцияларын (Жетісу, Алматы облыстары) салу есебінен 7,9%-ке ұлғайды.
Инфляция деңгейі 20,3 %-ті құрап, нысаналы дәліздің жоғарғы шегінен (8-10 %) 10,3 проценттік тармаққа артты (бұл ретте азық-түлік тауарларының бағасы 25,3 %-ке, азық-түлік емес тауарлардың бағасы 19,4 %-ке, ақылы қызметтердің бағасы 14,1%-ке өсті).
Республикалық бюджетке тартылған Ұлттық қордың қаражаты контрциклдық қағидаға сәйкес болды. Яғни тұрақтылыққа және қаражаттың жиналуына кері әсерін тигізген жоқ.
Енді Бюджет параметрлерінің орындалуына толығырақ тоқтала кетейік.

2-слайд 

Бюджет түсімдері 102,1%-ке атқарылды және 16,1 трлн. теңгені құрады.

Шығыстар 18,5 трлн. теңгеге немесе 98,6%-ке атқарылды.
Бюджет тапшылығы 2,4 трлн. теңге немесе Жалпы Ішкі Өнімнің 2,4%-тін құрады (101 522,9837 млрд. теңге).
КІРІСТЕР БОЙЫНША

3-слайд 
Республикалық бюджет кірістері 101,9%-ке атқарылды немесе 16 трлн. теңге болды (жоспар 15,7 трлн. теңге).
Оның ішінде меншікті кірістер (трансферттерді есептемегенде) 10 трлн. 472 млрд. теңгені немесе 2022 жылға  арналған  жоспарға (2022 жылға арналған жоспар - 10 162,3 млрд.теңге) 103%-ті құрады. Яғни 310 млрд. теңгеге асыра орындалды. 

4-слайд 
Кірістер құрылымының негізгі үлесі салық түсімдеріне тиесілі. Олар бойынша жоспар 102,1%-ке атқарылды немесе 210 млрд. теңгеге асыра орындалды (2022 жылға арналған жоспар -         9 817 млрд. теңге, 2022 жылғы факт - 10 027 млрд. теңге).  

Анықтама: салықтар бойынша асыра орындаудың негізгі сомасы мыналарға келеді:

- өткізу бойынша айналымның (28,4%-ке немесе 34 трлн. теңге, 2021 жылғы 119,7 трлн. теңгеден 2022 ж. 153,7 трлн. теңгеге дейін) және 3 елден импорт көлемінің өсуі (38,9%-ке немесе 8,8 млрд. теңге, 2021 жылғы 22,6 млрд. доллардан 2022 жылғы 31,4 млрд. долларға дейін) есебінен ҚҚС (+320 млрд.теңге);

- 2022 жылғы 1 қаңтардан бастап мөлшерлемелердің темекіге 10,8%-ке, қыздырылатын темекісі бар өнімдер мен құрамында никотин бар сұйықтыққа 60%-ке арттыру есебінен акциздер (+27 млрд. теңге);

- ойын бизнесіне салынатын салық (+17 млрд. теңге) салықтық тексерулер актілері бойынша өткен жылдардағы берешекті өтеуге байланысты («Onlybet» ЖШС 2020 ж. тексеру актісі бойынша 7,6 млрд. теңгеге, «Alpha-bet» ЖШС 2019 ж. тексеру актісі бойынша 7,4 млрд. теңгеге, «OLIMP KZ» букмекерлік кеңсесі» ЖШС 2019 жылғы тексеру актісі бойынша 1 млрд. теңге).

Жалпы республикалық бюджет кірістері 3,1 трлн. теңгеге немесе 42,3%-ке (2021 жылғы 7 360 млрд. теңгеден 2022 жылғы 
10 472 млрд. теңгеге дейін) артты. 
Оның ішінде салық түсімдері 3 трлн. теңгеге немесе 42,1%-ке (2021 жылғы 7 058 млрд. теңгеден 2022 жылы 10 027 млрд. теңгеге дейін) өскен. Бұл тарихи рекордтық көрсеткіш деп айтуға болады.
Бюджеттің кіріс бөлігі негізінен макроэкономикалық көрсеткіштерге байланысты өсті.

Сондай-ақ ол Қаржы министрлігі жүргізіп жатқан салықтық және кедендік әкімшілендіру және оларды цифрландыру жөніндегі шаралар есебінен ұлғайды.
Анықтама: 2022 жылдың қорытындысы бойынша салықтық және кедендік әкімшілендіру шеңберінде 726 млрд. теңге қосымша қамтамасыз етілді.

5-слайд
Қабылданған салықтық және кедендік әкімшілендіру шараларының нәтижелері бойынша салықтық тексерулердің тиімділігі 3,2 есеге (2022 жылы 677 млрд. теңге сомасына, 2021 жылы 209 млрд. теңге сомасына салық қоса есептелді), кедендік тексерулердің тиімділігі 7 есеге ұлғайды (2022 жылы 154 млрд. теңге сомасына, 2021 ж. 21,7 млрд. теңге сомасына салық және кедендік төлемдер қоса есептелді).

Камералдық бақылау шеңберінде есептелген және өндіріліп алынған сомалардың өсуі 1,5 еседен астам болса, ол өндіріп алу пайызы - 83%-ті құрады (есептелгені - 572 млрд. теңге, өсіммен 1,6 есе (немесе 214 млрд. теңгеге) өндіріліп алынды, өндіріліп алынғаны – 477 млрд. теңге, 1,6 есе (немесе 183 млрд. теңгеге) өсіммен. 324 мыңға жуық хабарлама қалыптастырылды)

Сондай-ақ жер қойнауын пайдаланушылар бойынша камералдық бақылау шеңберінде қосымша 104 млрд. теңге өндіріп алынды.

Ірі салық төлеушілерге, оның ішінде жер қойнауын пайдаланушыларға 62 салықтық тексеру аяқталды және олар бойынша халықаралық салық салу шеңберіндегі тексерулер бойынша бюджетке шамамен 120 млрд. теңге түсті (шағымданудағысы – 80,3 млрд. теңге).

ШЫҒЫСТАР БОЙЫНША

6-слайд
Бюджет шығыстары 98,6%-ке атқарылды және 18,5 трлн. теңгені құрады.

262 млрд. теңге атқарылмады. Оның ішінде
181 млрд. теңге – бұл Үкімет резерві бойынша үнемделген ақша және өзге де үнемдеу.

Бюджет кодексіне сәйкес бұл шығыстар игерілмеген деп есептелмейді. Сондықтан таза игеру 99,6%-ті құрады деп айтуға болады.

Игерілмегені – 81 млрд. теңге.

Анықтама: игерілмеудің неғұрлым ірі сомалары мынадай орталық мемлекеттік органдарда қалыптасты: Қаржы министрлігінде (16,4 млрд. теңге), Денсаулық сақтау министрлігінде (13,8 млрд. теңге), Цифрлық даму, инновациялар және аэроғарыш өнеркәсібі министрлігінде (10,1 млрд. теңге), Төтенше жағдайлар министрлігінде (6,8 млрд. теңге).

Игерілмеудің негізгі себептері: өнім берушілердің шарт талаптарын бұзуы, жобалау-сметалық құжаттамаға мемлекеттік сараптаманың ұзақ өтуі немесе оң қорытындысының болмауы, орындалған жұмыстар актілерінің, шот-фактуралардың уақтылы ұсынылмауы.
Жыл соңында республикалық бюджетте елеулі кассалық қалдықтар қалыптасты (284 млрд. теңге). Осы қалдықтар есебінен біз ағымдағы жылдың бюджетін қаржыландыруға мүмкіндік алдық.

Жалпы республикалық бюджеттен 39 мемлекеттік орган қаржыландырылды, олар бойынша 2054 тікелей нәтиже көрсеткіші және 474 түпкілікті нәтиже көрсеткіші бекітілген болатын.

Бюджетті атқару нәтижесінде көрсеткіштердің шамамен 90%-не қол жеткізілді (92% тікелей және 86,3% түпкілікті нәтиже).

Анықтама: 132 (6,4%) тікелей нәтиже көрсеткішіне қол жеткізілмеді, оның ішінде: Индустрия және инфрақұрылымдық даму министрлігі – 17, Мәдениет және спорт министрлігі – 14, Оқу-ағарту министрлігі – 13, Ішкі істер мен Еңбек және халықты әлеуметтік қорғау министрліктері 11-ден, денсаулық сақтау министрлігі – 10, төтенше жағдайлар министрлігі – 9.

Жергілікті атқарушы органдардың нысаналы трансферттері бойынша көрсеткіштер ішінара орындалды – 31 (1,5%).

34 (7,2%) түпкілікті нәтиже көрсеткішіне қол жеткізілмеген, 30 (6,3%) орындалуда. 

Толық ақпаратты тиісті мемлекеттік органдар комитеттер отырыстарында және жұмыс топтарында беретін болады.

7-слайд
2022 жылы бюджет қаражатын тиімсіз пайдалану сомасы 421 млрд. теңгені немесе жалпы шығыстар көлемінің 2,3%-ін құрады.

Анықтама: оның ішінде 11 млрд. теңге - есепті кезеңде игерілмеген квазимемлекеттік сектор субъектілерінің шоттарында пайда болған қалдықтар, 238 млрд. теңге мемлекеттік аудит және бақылау қорытындылары бойынша анықталған бюджеттік жүйе қағидаттарын бұзу бойынша болды, 172 млрд. теңге республикалық бюджеттен бөлінген бюджет қаражатының пайдаланылмаған нысаналы трансферттердің және бюджеттік кредиттердің игерілмеу сомасына тиесілі.

Бюджет қаражатын тиімді және толық игеруде әкімшілердің жауапкершілігін арттыру үшін шаралар қабылданды. Өткен жылдың қорытындысы бойынша орталық және жергілікті атқарушы органдардан 113 қызметкер тәртіптік жауапкершілікке тартылды, оның ішінде 82 адам басшылық қызметтер атқарады.
Анықтама: 

- орталық деңгейде - 24 лауазымды адам, оның ішінде 18 мемлекеттік қызметші және 6 – азаматтық қызметші. 24 лауазымды адамның ішінде 12 қызметкер ведомстволық бағынысты мекемелерден.

- жергілікті деңгейде - 89 лауазымды адам, оның ішінде 85 мемлекеттік қызметші және 4 азаматтық қызметші.

Жалпы саннан басшы лауазымдарды атқаратын 82 мемлекеттік қызметші жауапкершілікке тартылды:

· орталық деңгейде - 11 қызметкер, оның ішінде: 1-еуі - Ішкі істер министрлігінің Қылмыстық-атқару жүйесі комитеті төрағасының орынбасары; 1-еуі – Оқу-ағарту министрлігі Орта білім комитеті төрағасының орынбасары; 2-еуі – Су ресурстары комитеті төрағасының орынбасары; 1-еуі – Ақпарат және қоғамдық даму министрлігінің Департамент директоры; 1-еуі – Ауыл шаруашылығы министрлігінің Департамент директоры; 3-еуі Ішкі істер министрлігінің Ұлттық ұлан басқармасының бастығы; 1-еуі  Ішкі істер министрлігінің Қылмыстық-атқару жүйесі комитеті Басқарма бастығының орынбасары; 1-еуі – Ауыл шаруашылығы министрлігінің Агроөнеркәсіптік кешендегі мемлекеттік инспекция комитеті басқармасының басшысы.

· жергілікті деңгейде – 71 қызметкер - 9 аудан әкімдерінің орынбасарлары, 4 ауылдық округ әкімдері, 7 қала әкімдерінің орынбасарлары, 39 бөлім басшылары, 12 бөлім орынбасарлары (оның ішінде 1 директор орынбасары және 1 МКМ секторының меңгерушісі).

МЕМЛЕКЕТТІК БАҒДАРЛАМАЛАР МЕН ҰЛТТЫҚ ЖОБАЛАРДЫ ІСКЕ АСЫРУ ҚОРЫТЫНДЫЛАРЫ
8-слайд 
2022 жылы 3 мемлекеттік бағдарлама және 10 ұлттық жоба жүзеге асырылды. Олар Мемлекеттік жоспарлаудың жаңа жүйесін іске асыру аясында бекітілген болатын.

Әр түрлі қаржыландыру көздерінен 8,2 трлн. теңге, оның ішінде республикалық бюджеттен 2,8 трлн. теңге бөлінді.

Бұл туралы есептің 1-тарауында неғұрлым толығырақ ақпарат берілген. Дегенмен, жекелеген ұлттық жобалардың нәтижелері келесідей.

«Білімді ұлт» сапалы білім беру» ұлттық жобасын іске асыруға 227 млрд. теңге бөлінді, 201 млрд. теңге игерілді, оның 108 млрд. теңгесі - республикалық бюджет қаражаты.

Мектепке дейінгі тәрбиемен және оқытумен 3-тен 6 жастағы балалардың 98,3% қамтылған.

136 мың оқушы орындық 247 мектеп пайдалануға берілді, 
1 003 мектеп жаңғыртылды.

2022 жылы мектеп салу есебінен 10 471 жұмыс орны құрылды, оның ішінде - 6 692 тұрақты жұмыс орындары. 

Педагогтардың жалақысының экономика бойынша орташа айлық жалақыға арақатынасы жоспар бойынша 79,9% болса, ал іс жүзінде бұл 101,7% құрады.

«Күшті өңірлер – елді дамытудың драйвері» ұлттық жобасын іске асыруға 2 трлн. теңгеге жуық қаражат жоспарланса, оның 1 трлн. 726 млрд. теңгесі немесе 98,4% игерілді.

Агломерациялар мен облыс орталықтарында (сондай-ақ Семей қаласында) халық санының өсуі 2,32% құрады (жоспар 1,7%).
Ауылдық елді мекендерге денсаулық сақтау, білім беру, әлеуметтік қамсыздандыру, мәдениет, спорт және агроөнеркәсіптік кешен салалары бойынша мемлекеттік қызметшілерді қоса алғанда 4 221 маман тартылған (жоспар 4 353 адам).
Есепті жылы 15,4 млн. шаршы метр тұрғын үй пайдалануға берілді. 130,7 мың отбасы тұрғын үй жағдайын жақсартты.

Сумен жабдықтау қызметтеріне қолжетімділік қалаларда - 98,4% құраса, ауылдар жерлерде - 94,5% құрады.

«Ауыл – ел бесігі» жобасы аясында 9 мың уақытша жұмыс орны құрылды.

Тұрғын үй құрылысын дамыту жобалары бойынша 6 мың жұмыс орны жоспарланса, нақты түрде  19,5 мың жұмыс орны құрылды.

ТАПШЫЛЫҚ ЖӘНЕ МЕМЛЕКЕТТІК ҚАРЫЗ
9-слайд 

Есепті жылы бюджет тапшылығы 2,4 трлн. теңге немесе жалпы ішкі өнімге 2,4% құрады. Бюджет тапшылығы ішкі көздер есебінен қаржыландырылды. 
Анықтама: 2022 жылы республикалық бюджет тапшылығын қаржыландыру: 

- қарыздар түсімі 4 035 млрд. теңге;

 - бюджет қаражатының қалдықтарын пайдалану 284 млрд. теңге;

 - қарыздарды өтеу 1 574 млрд. теңге.

2023 жылғы 1 қаңтардағы жағдай бойынша мемлекеттік борыш 25,3 трлн. теңгені немесе Жалпы Ішкі Өнімге 24,9% құрады. Оның ішінде Үкіметтің борышы Жалпы Ішкі Өнімге 21,7% немесе 22 трлн. теңгені.
МЕМЛЕКЕТТІК АУДИТ БОЙЫНША
10-слайд 

Есепті кезеңде 2 мың 330 аудиторлық іс-шара өткізілді.

Сомасы, 337,4 млрд. теңге болатын қаржылық бұзушылықтар анықталды.

Тауарларды жеткізуді қалпына келтіру, қызметтер көрсету және жұмыстарды орындау, өтеу және есепке алу бойынша көрсету жолымен жалпы сомасы 319 млрд. теңге болатын қаржылық бұзушылықтар жойылды. 
Камералдық бақылаумен бюджет қаражатының жалпы сомасы 11,8 трлн. теңге болатын мемлекеттік сатып алудың 545,5 мың рәсімі қамтылды. 

Тексеру қорытындысы бойынша 38 мыңнан астам рәсім бойынша бұзушылықтар анықталды. Оның ішінде мемлекеттік аудит объектілері бұзушылықтарды жою туралы хабарламалардың 93% орындады.
2021 ЖЫЛҒЫ ҮКІМЕТТІҢ ЖЫЛДЫҚ ЕСЕБІНЕ БЕРІЛГЕН ҰСЫНЫМДАРДЫ ОРЫНДАУ БОЙЫНША

11-слайд 

2021 жылғы республикалық бюджеттің атқарылуы туралы есепті қарау кезінде 33 ұсыным берілді (ЖАП пен Парламент).

22 іс-шара орындалды.
Анықтама: бюджет түсімдерін болжау әдістемесі бекітілді, Бюджет түсімдерін бюджеттердің атқарылуы туралы жылдық шоғырландырылған қаржылық есептілікте көрсету қағидаларына өзгерістер енгізілді.

Мемлекеттік қаржыны басқару тұжырымдамасы бекітілді, онда ағымдағы іс-шараларды қоспағанда, Ұлттық қор қаражатын пайдалану бағыттары көрсетілген. Ұлттық қор қаражатын пайдалану жөніндегі ақпарат Қаржы министрлігінің ресми интернет-ресурсында орналастырылады.

Мемлекеттік кірістер комитеті бірнеше іс-шаралар шеңберінде бірдей сомаларды қосарланған есепке алуды болдырмау тұрғысынан салықтық және кедендік әкімшілендірудің барлық іс-шараларының деректерін салыстыру арқылы қосымша резервтерге тұрақты негізде түгендеу жүргізеді.

Салықтық және салықтық емес түсімдердің жекелеген түрлерін беру арқылы өңірлердің қаржылық дербестігін кеңейту бойынша жұмыс жүргізілді және Жалпы сипаттағы трансферттерді есептеу әдістемесі жетілдірілді.

Тиімсіз жоспарлаудың және (немесе) пайдаланудың жекелеген жағдайлары үшін әкімшілік жауапкершілік енгізілді.
Ұсынымдардың 11-ы орындалуда, оның 6-ауы нормативтік құқықтық актілерді жетілдіруді талап етеді (5 – Бюджет кодексіне, 1 – квазимемлекеттік секторды дамыту мәселелері бойынша).
2022 жылы республикалық бюджеттің атқарылуының негізгі қорытындылары осындай.

Құрметті депутаттар! Сіздерге Үкіметтің Есебін жұмыс топтарында жан-жақты талқылауға ұсынамыз. Республикалық бюджеттік бағдарламалардың әкімшілерімен бірге салалар бөлінісінде салынған қаражат туралы толық есептерді ұсынуға дайынбыз.
Назарларыңызға рақмет!

